
UNTUK LIPUTAN MEDIA MASSA

16 KELUARGA MISKIN TEGAR LABUAN TERIMA BANTUAN
KELENGKAPAN RUMAH DARI KEMENTERIAN WILAYAH PERSEKUTUAN

LABUAN, 16 November 2019 — YB Tuan Haji Khalid bin Abd Samad, Menteri
Wilayah Persekutuan hari ini menyampaikan barangan kelengkapan rumah
kepada 16 orang keluarga miskin dan miskin tegar di sekitar WP Labuan.
Program Labuan Komuniti Care 2019 ini dianjurkan dengan kerjasama
Kementerian Perumahan Dan Kerajaan Tempatan (KPKT) dan Perbadanan
Labuan (PL) dalam usaha menyemarakkan semangat pendampingan sosial di

kalangan warga Wilayah Persekutuan Labuan.

Antara barangan kelengkapan asas yang diberikan kepada para penerima
adalah seperti barangan elektrik, perabot, katil, almari, dapur gas, mesin basuh
serta keperluan kesihatan seperti mesin tekanan darah, tongkat, kerusi roda
dan lain-lain lagi. Para penerima bantuan pada hari ini juga merupakan peserta
yang disenaraikan di dalam Kluster Program Baik Pulih Rumah Daif Di Bawah
Program Pembasmian Kemiskinan Bandar KPKT di mana setiap unit kediaman

mereka dibaik pulih dengan kos RM5,000.00 bagi setiap unit kediaman.



Penyerahan barangan kelengkapan rumah ini adalah bagi memenuhi
keperluan asas isi rumah dan meringankan beban para penerima. Pemberian
peralatan ini juga membolehkan mereka menikmati kualiti kehidupan yang lebih
baik di rumah masing-masing. Diharapkan melalui penyediaan tempat tinggal
oleh KPKT serta pemberian peralatan perumahan serta barangan keperluan
asas kepada para penerima ini membolehkan mereka memberi lebih tumpuan

untuk meningkatkan hasil pendapatan keluarga.

Selain itu, melalui program tanggungjawab sosial seperti ini dapat mengeratkan
lagi hubungan di antara pemimpin bersama masyarakat setempat serta
menyantuni kumpulan sasar yang miskin agar tidak berterusan merasa terasing
dari masyarakat sekitar. Malah dengan pelaksanaan program ini juga ianya
dapat memupuk nilai kasih sayang dan sikap saling bantu-membantu dalam

kalangan warga Wilayah Persekutuan Labuan khususnya.

